MAJIBU YA MSINGI KWA MASWALI MANNE MUHIMU YAWEZAYO KUBADIRISHA MAISHA YAKO KABISA
1. Kwa nini ilimpasa Yesu Kristo afe ili uokolewe?

2. Mungu anawezaje kumuokoa mtu aliyeanguka kutoka katika hali yake isiyokuwa na msaada, isiyo na matumaini na kupotea?

3. Je! Yesu Kristo hasa ni nani?

4. Ninawezaje kuokoka na kuwa mmoja katika familia ya Mungu na kuishi naye mbinguni milele?

Haishangazi kuona kuwa watu wengi wana ufahamu usio sahihi kuhusu mambo hayo hapa juu.

Na wengine hawana ufahamu kabisa

Waulize watu swali kuwa wanafikiri Yesu Kristo ni nani, na mara utatambua ya kuwa wengi hawaelewi hasa yeye ni nani.
Kujibu swali la kwanza:

Kwa nini Yesu Kristo ilimpasa kufa?

Yesu Kristo haikumpasa kufa.

Hakulazimishwa kuutoa uhai wake.

Kifo chake kilikuwa cha hiari. Kwa hiari yake mwenyewe aliuendea ule msalaba wa kikatili wa kirumi kwa sababu hakukuwa na njia nyingine ya kuondoa dhambi za ulimwengu na kumkomboa mwanadamu aliyeanguka.

Dhambi ilimchafua mwanadamu na kumtenga na Mungu. Dhambi ilimuathiri kila aliyezaliwa katika jamii ya wanadamu na iliathiri kila sehemu katika huyo mwanadamu.

Vipimo vya Mungu katika huyo mwanadamu aliyeanguka havisemi uongo. Tunaweza kupata maelezo mazuri kutoka: Warumi 3:10 – 18.

Warumi 3:10 insema hivi: “Hakuna mwenye haki hata mmoja”

Warumi 3:11 inasema kwamba: “Hakuna amtafutaye Mungu”

Kama angeachwa mwenyewe, mwanadamu aliyeanguka asingeweza kumtafuta Mungu. Ni kupitia kazi ya Roho Mtakatifu tu ndipo mtu anapoweza kufanya hivyo!
A) TATIZO
Mungu sio tu kwamba ni mtakatifu na mwenye haki, bali yeye ni Roho na Kweli

Hapa ndipo palipo na kipingamizi na tatizo kubwa.

Mwanadamu alizaliwa kimwili akiwa hai lakini kiroho alikuwa amekufa (ametengwa na Mungu kwa ukuta wa dhambi) na kwa hiyo hakuwa na uwezo wa kuwa na mahusiano na Mungu.

Mwanadamu aliyeanguka hawezi kabisa kujiokoa mwenyewe, na kwa sababu hiyo hawezi kufikia kiwango cha haki kwa juhudi zake mwenyewe hata kuweza kumridhisha Mungu aliye mtakatifu na mwenye haki.
Ukweli ni kwamba mwanadamu ni mwenye dhambi KWA ASILI na pia ni mwenye dhambi KWA KUCHAGUA

Kwa sababu hiyo mwanadamu alikuwa chini ya laana kwa kuvunja sheria, na adhabu yake ikawa ni kuendelea kuwa mfu kiroho, mwisho wake kifo na hatimaye kutengwa na Mungu milele.

Warumi 6:23-a:

“Kwa maana mshahara wa dhambi ni mauti”

Mwanadamu alikufa kwa kuvunja sheria, na dhambi ni kutokuwa na mahusiano tena na Mungu aliyempenda.
B)  JAWABU LA MUNGU LENYE KUPENDEZA KWA TATIZO LA MWANADAMU

Vipi Mungu anaweza kuiponya jamii ya Adamu bila kupindisha na kukiuka matakwa ya hukumu na haki zake?

Tusome sehemu ya mwisho ya aya ya Warumi 6:23-b:

“..bali karama ya Mungu ni uzima wa milele katika Kristo Yersu Bwana wetu”

Yohana 3:16 pia inafafanua:

“Kwa maana jinsi hii Mungu aliupenda ulimwengu, hata akamtoa mwanawe pekee, ili kila mtu amwaminiye asipotee, bali awe na uzima wa milele”
Uzima wa milele na kupatanishwa tena na Mungu kunafungamanishwa na huyo; Yesu Kristo.

Kwa maneno mengine, uzima wa milele hautenganishwi na Yesu Kristo!

1 Yohana 5:12 inafafanua hili vizuri:

“Yeye aliye naye Mwana, anao huo uzima; asiye naye Mwana wa Mungu hana huo uzima”
Hakuna maelezo yaliyo wazi kuliko haya.

Kwa ufupi wokovu wa mwanadamu unaweza kupatikana tu kwa neema kwa njia ya imani tu katika Yesu Kristo tu, mbali kabisa na kazi au juhudi za mtu binafsi.

C)  MUNGU AMETEKELEZAJE JAMBO HILI?
Njia zipi zimetumika hata kuwezesha kuokolewa mwanadamu aliyepotea?

Kwa maneno mengine, Mungu amefanyaje hata kumwezesha mwanadamu aliyepotea kuweza kurudi kwake kwa toba na imani?

Mungu amefanyaje hata kufanya upatanisho uwezekane?

Mungu amewezaje kushinda lile tatizo lililokuwa haliwezekani kwa mwanadamu?

Fulani lazima alilipa gharama kwa ajili ya dhambi za mwanadamu.
Sio wingi wa wanyama waliotolewa sadaka katika madhabahu ungeweza kufanya hilo.

Waebrania 10:4 inasema kwamba:

“Maana haiwezekani damu ya mafahali na mbuzi kuondoa dhambi”

Tulimhitaji sana mmoja asiyekuwa na dhambi, ili kwamba awe na sifa ya kuchukuwa dhambi zetu na kulipa gharama ambayo tusingeweza kuilipa.

Lakini ilipasa awe mmoja ambaye ni mwenye thamani isiyo na mwisho na kwamba uhai wake ungekuwa sawasawa au ulio na thamani zaidi kuliko wote ambao wangezaliwa duniani.
Ni Mungu tu mwenyewe ndiye angeweza kuwa na vigezo vyenye sifa hizo.

Ni Yeye aliye na Uungu tu anaweza kufanya matengenezo kwa ajili ya dhambi za ulimwengu wote wa wanadamu ulioanguka.

Lakini Yeye aliye na Uungu hawezi kufa! Mungu hawezi kufa!

Ni namna gain basi Mungu anaweza kupata njia kwa yeye mwenye Uungu kufanya matengenezo kwa ajili ya dhambi ya jamii ya Adamu iliyoanguka?
Mungu Mwana akanyosha mkono wake juu na kumwambia Baba:

Waebrania 10:5, 9:

“Dhabihu na toleo hukutaka, lakini mwili uliniwekea tayari.

Tazama, nimekuja niyafanye mapenzi yako”

Hili ni jibu kwa swali la TATU “Yesu Kristo ni nani?

Mungu Mwana, nafsi ya pili ya Mungu (Neno) akajivua yeye mwenyewe mambo yote isipokuwa upendo, akaacha utukufu kule mbinguni na kuchukuwa namna ya mwanadamu na kukaa miongoni mwetu.

Hakuna kiasi cha wanyama watolewao wawe dhabihu ili kuondoa dhambi ya ulimwengu, lakini yeye apendwaye na Mungu , Mwana wa milele aliyekuja katika mwili, Yesu Kristo, Mwana kondoo wa Mungu, hakika anaweza!

Yohana 1:29:

“Siku ya pili yake amwona Yesu anakuja kwake , akasema, Tazama, Mwana-kondoo wa Mungu, aichukuaye dhambi ya ulimwengu!”

Hapa kuna neema ya Mungu ya ajabu kabisa “Mpango wa Wokovu”:

2 Wakorintho 5:21 inasema:

“Yeye (Mungu Baba) alimfanya (Kristo) asiyejua dhambi kuwa dhambi kwa ajili yetu, ili sisi tupate kuwa haki ya Mungu katika Yeye”
Mungu alimfanya Mwanaye mpendwa wa milele kuwa toleo kwa ajili ya dhambi badala na kwa niaba yetu.

Dhambi zetu zote, zilizopita, za sasa na za baadaye ziliwekwa juu yake na kuhukumiwa.

Dakika ambayo tunaweka imani yetu katika Yesu Kristo, muda huo huo “tunahesabiwa haki” na Mungu na tunawekwa katika msimamo sahihi wa milele na Mungu

Madai ya sheria juu yetu yametimizwa kikamilifu na kutoshelezwa na yeye aliye badala yetu na kutuwakilisha, Mwana wa milele wa Mungu aliyefanyika mwili, Yesu Kristo.
Kufanyika mwili kwa Kristo hata hivyo, hakukuhusisha kuondolewa kwa Uungu wake, bali aliongezewa ubinadamu.

Yesu Kristo hakuwa NUSU-MUNGU na NUSU-MTU, bali alikuwa Mungu kamili na Binadamu kamili, Asili mbili zilizoungana katika mmoja.

Alikuwa na ndivyo alivyo MUNGU- MTU wa kipekee duniani.

Yesu Kristo alikuwa vyote, Mungu Mwana na Mwana wa Mungu.

Katika kunukuu maneno ya Yesu Kristo, Yohana 1:12 inatuambia hivi:

“Bali wote waliompokea aliwapa uwezo wa kufanyika watoto wa Mungu”
Neno “kupokea” ni “lambano” katika lugha ya Kiyunani na lina maana ya “kupokea karama (zawadi) bure”

Nini maana ya karama ya bure? Tunaliona hili katika Warumi 6:23-b:

“bali karama ya Mungu ni uzima wa milele katika Kristo Yesu Bwana wetu”

Mungu Mwana aliyevaa mwili,Yesu Kristo, alikufa, alihukumiwa na kusulubiwa kama mhalifu; Hata Pontio Pilato, Gavana wa Rumi, alitangaza mara tatu, akisema “sioni kosa juu ya mtu huyu”
Biblia inasema kwamba Yesu Kristo alikufa kama mwenye haki kwa ajili yao wasio haki, asiye na kosa kwa ajili yao wakosaji, mwema kwa ajili ya wabaya.

Alikufa badala yetu, akasimama mahali petu, akachukuwa adhabu  yetu na kubeba dhambi zetu katika mwili wake mwenywe.

Akiwa na Damu yake mwenyewe alilipa gharama kamili kwa kutokutii kwetu. Kwa kufanya hivyo alikamilisha madai ya haki ya Mungu na kumwezesha Mungu kuwa mwenye huruma kwa wenye dhambi wamjiao kwa Jina la Yesu.

Kupitia mauti yake pale msalabani na kwa njia ya imani katika Yeye, tunawekwa huru kutoka adhabu kwa dhambi zetu milele.
Yesu alithibitisha madai kuhusu Uungu wake kwa kufufuka kwake kutoka mauti.

Hakuna hata mmoja aliyewahi kufufuka kisha akaishi bila kufa tena. Ni Yesu Kristo tu aliyefanya hivyo!

Hii ina maana katika ukweli halisi, Yesu Kristo Yu HAI hata sasa. Na hii ndiyo maana tunaweza kumfahamu binafsi.

4. NAWEZAJE KUOKOLEWA?
Kwa njia ya imani tu katika Yesu Kristo pekee, wokovu unapatikana bure kwa watu wote

Kukubali karama ya Mungu ya wokovu bure kupitia Mwanawe wa milele Yesu Kristo ni jambo lililo rahisi kabisa maishani.

Mtu halazimiki kuwa tajiri, wala kuwa mwenye hekima au mwenye elimu. Umri sio kipingamizi wala rangi ya ngozi ya mtu. Hakuna hata mmoja katika dunia hii iliyo pana anayeweza kukataliwa.

NAWEZAJE BASI KUWA MKRISTO?
Kuna hatua moja rahisi iliyogawanyika katika sehemu tatu.
Kwanza kabisa inakupasa utambue kuwa wewe ni mwenye dhambi na uko katika hali ya kuhukumiwa na kutengwa na Mungu aliye Mkuu. (Rumi 3:23; 6:23; Ezekiel 18:4; Yohana 5:24)

Pili, lazima ukubali ukweli usiopingika kuwa karama ya Mungu ya Wokovu bure imefungamanishwa katika mmoja, ambaye si mwingine zaidi ya Mwana wa Mungu wa milele aliyevaa mwili, Yesu Kristo. Yeye pekee ndiye njia ya kurejea kwa Baba.

Yesu akamwambia “Mimi ndimi njia na kweli na uzima; mtu haji kwa Baba ila kwa njia ya mimi” (Yohana 14:6)
Inakupasa pia kufahamu na kuamini ya kwamba uzima wa milele pamoja na Mungu hautenganishwi na Yesu Kristo na kwamba unaweza kupatikana tu kwa njia ya Yeye.

Yesu mwenyewe aliahidi kwamba: “wala ye yeto ajaye kwangu sitamtupa nje kamwe” (Yahana 6:37)

Mwisho kabisa, kwa hiari yako mwenyewe umpokee Bwana Yesu Kristo kama Bwana na Mwokozi wako, ukiamini kuwa alikufa binafsi kwa ajili yako na kwamba alilipa gharama kamili ya adhabu kwa dhambi zako. (1 Wakorintho 15:3)

Kama umefanya maamuzi haya yawezayo kubadirisha maisha, labda ungependa kuomba sala hii ifuatayo kwa sauti kuelekea kwa Baba yako wa mbinguni:
“Baba wa Mbinguni:
Ninakushukuru kwa kuwa umenifunulia njia pekee ya wokovu na uzima wa milele pamoja nawe mbinguni, na kwamba njia hiyo ni kupitia neema yako kwa njia ya imani katika Yesu Kristo pekee, mbali na kazi au juhudi za kibinadamu kwa upande wangu. Ninakubali kuwa mimi ni mwenye dhambi na nimetengwa nawe kwa kipingamizi kinachotokana na dhambi zangu.

Kwa imani ninampokea Mwanao mpendwa Yesu Kristo katika moyo wangu na nafsi na kumkubali kwa furaha kama Mwokozi na Bwana wangu, nikitambua na kuamini kwamba alitoa uhai wake na kumwaga Damu yake ya thamani juu ya msalaba wa kikatili wa ki-rumi, ili kulipa kikamilifu deni langu la dhambi ili nipate kusamehewa kabisa na kupatanishwa nawe tena.

Ninakushukuru, Ninakuabudu na Ninakupa sifa katika Jina la Ajabu la Mpendwa Mwokozi na Bwana wangu Yesu Kristo. – Amina.”

